
4e. Kitoena teu matak heran, da Goes-
ti Noe Maha Soetji, tangtos njoemponan
djangdjina, ka abdina noe ngabakti, toe-
moet piwoeroek nabi, nganggo tabe‘at
noe loehoeng, oeboedijah moe‘amalah,
welas asik ka noe leutik, ka pangagoeng
toehoe soehoed koemawoela.

5e. Moegi masing saterasna, nganggo
djalan noe oetami, kitoe deui noe ditilar,
mo bade aralit ati, da noe ngagentos
linggih, tangtos petingan pangagoeng,
mo benten panganggona, deudeuhna ka
noe aralit, soemawonten toemoetna ka
pamarentah.

6e. Kawoewoeh hoelde wotanna, noe
djanten papajoeng mnagri, kapan sakitoe
haroemna, ra’jat sami wedi asih, wangi
ka oenggal nagri, kamashoer ka. awoen?,
’na kaalimanana, toemoetkeuneun abdi?,
koe kitoena teu aja geusan karempan.

7e. Poen N. N. nadahkeun tangan,
moegi Goesti Maha Soetji, ngagoentoeran
koe rohmatna, ka noe katataan tadi, roh-
mat noe njebar ka wargi, toer anoe ma-
woer ka oemoem, koe noenggang para-
hoe doea, noe manfa‘at lahir batin, noe
boeahna wiloedjeng doenja acherat.

Al-fatihah. Amin Jaa Robbal Alamin.

Wassalam miwah hoermat
poen N. N.

—_——

Poetjoek kaaeban tea.

Kaom Walanda anoe sok ngagedékeun

' sapatemoean djeung pada lalaki tea, ajeu-

na geus pohara lobana, datangka pang-
boeian geus heurin oesik, tjek soerat?
kabar Walanda mah. Beuki dieu, beuki
tetela jen ieu kalakoean anoe sakieu
aebna teh, ngabangoen hidji koempoelan,
roepana di sa-Indonesia.

Ance matak helok ka sarerea mabh,
Toean Resident Batawi, roepana miloe
djadi elid kana eta pakoempoelan.

Andjeunna, Toean Pivez Malines van
Ginkel, diwidian pansioen tina Resident
Batawina teh, toeloej moelih ka nagri,
angkat ti palaboean Soerabaja, rek ngang-
go djalan djalan Amerika ngaliwat Ma-
kasar. Tapi roepana bae, tjek soerat-
soerat kabar teh, sadjoengna kapal, poe-
lisi meunang katrangan noe etjes, jen
and;eunna tiampoer bacer kana kaaeban,
toeloej bae dipegat di palaboean Makasar,
sarta dirawat koe poelisi dibawa ka Ba-
tawi deui, malah tjenah ajeuna geus di-
tahan di boei, sarta geus mimiti dipariksa.

Kitoe adilna Justitie, teu njaho resden,
teu njaho lain resden, sama rata bae.

(Atos -atos ibit, oesoem werit, corr.).

—_——

Moeslimin Tripoli.

Dina soerat kabar Al-fath geus rame

djadi tjarita tina perkara kadjadian di

Tripoli, anoe karasa toegenah pisan
koe sakabeh kaom Moeslimin di ditoe,
lantaran pamarentah (ltali) njieun tiloe
roepa katetepan :

le. Tripoli didjieun bagian nagara

Iali, taja pisan bedana djeung Italie

toelen,

2e. Ra’jat . Tripoli didjieun bangsa
ltali, poetoes kabangsaan Arabna katoet
agamana

3e. Doea poeloeh reboe pakir ltali
dikirimkeun ka Tripoli sina boeboeara.

leu bedja, diwawarkeunana koe hidji
oerang Tripoli.

Eat e

Palestina.

Conferentie pikeun naloengtik djeung
memeres kadjadian di Palestina, ajeuna
bakal diboeka di Londen. Anoe diondang
karadjaan®* Mesir, Irak, Jaman djeung
Fransjordanie.

lbn  Saud radja Hidjaz & Nedjd
ngintoenkeun Emir Faesol, poetrana noe
kadoea, disarengan koe wakil andjeunna
di Hidjaz sareng minister oeroesan loear
nagara Hidjaz.

A]a bedjana madjar oerang Palestina
mah henteu moepakat kana ieu Conferentie
teh, lantaran moefti besar, (H. Moehamad
Amin) henteu diondang, sarta teu kaerong
baris pibereseunana (pihasileunana).

—(—

Tamoe Dermawan
& Setiawan.

Adm. parantos katatamoean koe Toean
Mr. A. G. apdjeunna maparin artos

langganan A. M. f1. (saroepia) kanggo'

kw. I th. 39, barang bade diwangsoelan,
saoerna: ,Ta oesah, selebihnja hadijah
boeat A. M., dan selandjoetnja saja akan
bajar satoe rvepia oentoek tiap-tiap
kwartaal, insja-Alloh.“ Kitoe noe mawi
disebat ,,dermawan‘.

Andjeunna teh abonne A. M. geus aja ‘

taoenna, Harita soemping koe andjeun
dina mobil, maparinkeun artos langganan.

Andjeunna hidji oerang Bagdad, anoe
ngahartos kana Soenda, ngalahirkeun,
kalintang mideudeuhna kana A. M. sarta
ngaraos kagoengan kawadjiban kana
ngamadjengkeun A. M., insja-Alloh bade
noeloeng, ngiring ngamadjengkeun koe
harta miwah tanaga. Kitoe margina noe
mawi disebat ,,setiawan.

Panambah ti Dir. & Red.

Moegi-moegi Goesti Jang Maha Soetji
ngarosakeun = kaom Moeslimin anoe
sapertos djrg. Mr. A. G. ahlakna, sarta
moegi - moegi Mantenna njoerahkeun
rahmat anoe satjekap-tjekapna ka ieu
hidji pahlawan Islam anoe sakitoe
beribadahna, beramalna, bersagalana
kana djalan Pangeran; di doenjana, di
acheratna, moega andjeunna henteu pegat
tina rahmat Amin, amin, amin!

——0_.

Raad Agama sareng
Mahkamah Islam Tinggi.

- Kadjantenan anoe bade dipedar teh,
tina perkawis dibatalkeunana poetoesan
raad agama, sapertos ieu di handap:

Djrg. H. Abdurrahman hiroep koem-
boehna sareng Nji Nawita parantos 10
taoen doegi ka ngagadoehan 5 petjil,
matoeh di Tjidjengkol desa Tjimanggoeng
katjamatan Tjikeroeh district Tandjoeng-
sari, Soemedang.

Kinten? sataoen satengah ka poengkoer
doegi ka ajeuna dina dinten Djoe-
maah, djr. H. Abdurrahman sawangsoelna
ti masdjid salat djoemaah, Nji Nawita
katoet lima boedakna, koe djr. H.A. teu
kasampak (minggat); tina kagetna ladjeng
djr. H.A. lapor ka Loerah Tjimanggoeng
koe.Loerah djrg. H. A. dinasehatan soe-
pados njeratan ka kolotna Nji Nawita di
desa Bodjong dist. Tjilimoes Koeningan.

Djrg. H.A. ladjeng njeratan naroskeun
aja teu ajana Nji Nawita sareng anak-
anakna noe alhasil kenging walonan jen
Nji Nawita sareng baroedakna aja di ko-
lotna. ;

Salamina Nji Nawita aja di lemboerna
dina sawatara sasih, koe djrg. H,A. hen-
teu dikintoenan artos balandja.

Roepana bae Nji Nawita teh ngaraos
djengkel sareng anggapanana jen djrg.
H.A. teh parantos nintjak kana palang-
garan papagon hoekoem, ladjeng Nji Na-
wita ngoeninga ka hoekoem.

Koe poetoesan Raad Agama Koeningan
djrg. H.A. difasachkeun tina tikahna na-
nging djrg. H.A. henteu nampi kana eta
poetoesan teh margi djrg. H. A. gadoeh
kajakinan jen Nji Nawita teh Noesoed.

Koe margi ajeuna mah aja Mahkamah -
Islam Tinggi tea, ladjeng djrg. H.A. appel
ka Mahkamah Islam Tinggi di Djakarta.

Doepi poetoesanana djre. H, A. ke-
ngeng apelan, poetoesan Raad Agama
Koeningan dibatalkeun.

Samboengeun.

._0_

Koropak.

Dijrg. R.-Soemintapoera lgno. 2163
Kintoenan f2,40 kanggo kw. IlI-IV th.
38 & kw. I th 39 langkoeng £0,10.
Djr. R. P. Prawiradinata lgno. 1908
Kintoenan 1,80 kanggo kw. IlI-1V th.
38 langkoeng f0,30.
Djrg. Afif Igno.-2513
Kintoenan £0,25 kanggo Dec. 38, £0,75
kanggo kw. | th 39 kirang f005
Djrg. D. Padmadisastra Igno. 99 .
' Kintoenan f 1,55 kanggo kw. IV th.38
& kw. I th. 39, kitab parantos dikintoen.
Djrg. Moeh. Nasoeha (Boenjamin)
Igno. 1684
Kintoenan £1,60 kanggo kw.I-II th. 39
Djrg. M. T. Abdurrachman
Igno. 1889.
Kintoenan f1,50 kanggo kw.I-II th.39
xirang £0,10.
Dijrg. Sastrawikarta Igno. 1562
Kintoenan f0,80 kanggo kw. I th. 39.
Djrg. Dinataatmadja Igno. 1341
Kintoenan £0,80 kanggo kw. [ th. 39.
Djrg. H. Hambali Igno. 2524
Kintoenan £0,75 kanggo kw. I th. 39
kirang £0,05, kitab parantos dikintoen.
Djrg. Soegandi Igno. 2438
Kintoenan f 1,60 kanggo kw. I-II th. 39.

Samboengeun.

